
Mutlu CAN*

KILMNUS:

Na xebate de baweriya Elewitiya Dérsimi {i baweriya
Yarsaniye (Ehl-i Heq) yo ke mens{ibé aye sinorané
fermiyan yé fran @ Iraqi de ciwiyené, heté bawerd,
ibadet @i organizebiyayisi ra pévero roniyené. Na xe-
bate de ame kerdene ke bi hawayé péroyi cewabané
persané sey Yarsani kam é? Seba inan kamcin nameyi
éné xebitnayene? Yarsani bi xo, xo seni name kené
U baweriya xo bi ¢i sekili pénas kené? Bawerlyané
Elewiyané Dérsimi i Yarsanan miyan de kamcin
xususé mustereki 1 yé ciyayi esté? béré dayene.
Melzemeyé ke na xebate de ci ra ame istifadekerdene
xebaté ke her di bawerlyan ser o ameyé kerdene yé.
Metodé cigérayisi, tagérayisé cimeyané literaturé
cigérayisan o ke & derheqé her di bawerlyan de
biyé yo. Peyniya xebate de ame kerdene ke mabéné
Elewitlya Dérsimi {i Yarsaniye de heté baweri, ihadet
Ui organizebiyayisi ra Kista ciyayiyan de estbiyayisé
pémendisané giringan zi béré tesbitkerdene.

Kilitcekuyi: Elewitiya Dérsimi, Yarsaniye, baweri,
pémendis, clyayiye.

ABSTRACT:

The belief in Alevism in Dersim and the belief in Yar-
sanism (Ahl-e Haqq), whose members live inside the
official boundaries of Iran and Iraq, are examined in

terms of belief, worship, and organization in this research. Who are the Yarsans?
What designations are used for them? What name do the Yarsan call themselves and
how do they introduce their beliefs? What are the common and different points bet-
ween the Alevis of Dersim and the Yarsans? Such questions were generally sought to
be answered. This study’s contents are studies on both beliefs. The research techni-
que is to review the literature on both beliefs. Such queries were generally attempted
to be answered. This study’s resources include studies on both beliefs. The research
procedure includes a review of the literature on both beliefs.

Keywords: Dérsim Alevism, Yarsanism, faith, similarity, difference.

1. DESTPEK

Exlebé komelé kurdan musluman o {i heté mezheban ra bi hawayo péroyi sunni

1 zaf tay bo zi sii yo. Bé muslumaniye din G baweriyé ke heté kémi kesan ra ameyé

pawitis esté ke verniya inan de Eziditi, Yarsaniye @i Qizilbasiye (Elewitiye) éné. Bi
texmini kurdané frani miyan de nézdiyé di milyoni yarsani esté (Vali, 2018: 13.). Kurdé
Yarsani ke bi nameyé Ehl-i Heq éné sinasnayis, umiimen rojhelaté frani de merkezané
Kurdistani, flam @ Kirmansah de, bi taybeti z1 herémané Giiran {i Hewraman de

ciwiyené. Derheqé tarixé hasilbiyayisé diné Yarsani de yew melumato geti dayene

Se

mumkin niyo. Diné Yarsanan ke heté tarixi ra koké xo reseno dinané franiyan yé veré
Islami ke hina zaf basfiré koyané Zagrosi de vilabiyaye biyé, seserra 15. de heté Sultan

haki ameyo reformekerdis {i hetani demé ma ameyo (Vali, 2020: 161-162).

Ehl-1 Heq, baweriyané rojhélaté miyanén yé senkretikan ra yew a ke heté mana ra
cimeyané Rojawani de bi né sekilan viyarena: “Insané rastiye”, “Sadiqé Rastiye”,
“Kesé ke nézdiyé Heql yé” yan z1 “Kesé ke Tnan rayiré Heqi we¢inayo” No name-
kerdis sey “Diné Yari” yan zi “Diné dosté Homayi yé Ezizi” zi derbas beno (Mir
- Hiiseyni, 2003: 168). No sistemé baweriye ke bingeyé xo nimiteyiye @i batiniye
ra awan beno, dinyaya Rojawani de, tarixé zanayisané derheqé ey de reya veréne
reseno destpéké seserra XIX. Macdonald Kinneiri (m. 1830) {i nusteyané gérayox
{ misyoneran yé ewropayijan yé sey G. Keppel ( m.1891), H. Rawlinson (m. 1895),
C.A. Baron de Bode (m. 1887), comte de Gobineau (m. 1882), V.A. Jukovsky (m.
1852) 11 S. G. Wilsoni (m.1916) (Vali, 2020: 162). Gama ke pénasé kurdané Yarsanan
béro kerdene yan zi baweriya inan ra qal bibo tewr zaf termé Gulat, Ehl-i Hakk, Ali
illahi, Nusayri, Yarsan, Kakeyi @i Tayife éné bikarardis. Namekerdisé mens{ibané
na griibe de tayé merdimé zanisti (i cigérayoxi ke Tnan na baweriye ser o xebate
kerda, termé Yarsani rast vinené 1 ey tercih kené ke Dr. Shahab Wali inan ra yew

0. Wali meylé xo 1 bingeyé ey wina ifade keno:

Kurdé ke sey yarsani yené naskerdene (Ez vana “kurdi”, cike ewro yarsané ke
kurd niyé ki esté, yani kesé ke dima imané xo bi né dini ardo, Tnan ré miyané
yarsanan de “cesbide” yeno vatene. E yé ke maye i piyi ra yarsan &, inan ré ki

“cékide” yani keso ke kok ra yeno vajiyeno. La heté tarix G etnisiteyi ra yarsani
kurd é. Miyané nameyané sey “ehlé heq, eliyullahi” isn ra seba namekerdisé
inan, ez terefgiré nameyané “yarsan” G “kakeyi” ya. Ma vinenime ke ewro seba
inan zafane nameyé “ehlé heq”1 yeno vatene. La gani ma bizanime ke no name
reya veréne heté oryantalisté fransizi Comte de Gobineauyira ameyo xebitnayene.
Oryantalisté ke ey dima ameyé inan ki no name xebitnayo i ma eskenime vajime
ke né nameyi cayé xo girewto. Temase yo, hercigas Minorskiyi bi xo ki vato ke no
namekerdis xelet o, ey bi xo ki nuste {i wesanané xo de no name gurénayo. Heté
bini ra ki termé “ehlé heq”i nameyék o ke heme hereketané batiniyan (mistikan),
bitaybeti ki hurifiyan, seba xonamekerdisé gurénayo. Pérune ra muhimér,
metnané pirozan & yarsanan de, ke ma eskenime ci ré vajime edebiyaté yarsanan,
termé “ehlé heq”i get ¢in o. Goreyé mi seba namekerdisé na griibe, xebitnayisé
termé “ehlé heqi” kémaniyéka pil a. Cike gama ke ma metnané diniyan wanenime,
vinenime ke inan xo sey “yarsan, yaristan, kakeyi” i diné xo ki sey “diné yari”
name kerdo. No termo ke cekuyané “yar” {i “san”1 (kilmkerdeyé sultani) ra ameyo
ra, manaya terefgirané Sultan Sehaké Berzenciyi dano. O mabéné seserrané 13-14.
de ciwiyayo, sexsiyeto tewr pil é yarsanan i reformkerdoxé (newekerdoxé) diné

yari yo (Vali, 2017: 31-32).

Goreyo ke Ozdemir Moosayi ra neqil keno na baweriye wayiré siroveyéké fslami
yé hézdar 1 ciyayi bo zi, motifané baweriyan yé baweriyané veré Islami (Zerdesti,
Ezitiye, Mazdekizm {isn.) ihtiva kena, hetta zafé ninan merkezé bingeyé baweriye
de ca géné. Eli-flahiye, Eli-Ellahiye, Kakaitiye, Elewitiye, Sebagjiye @i Nusayriti tayé
griibé baweriye yé senkretiki ke seba ke wayiré vinayisé siitiya radikale yé inan ra
sey Gulat gal beno, zaf manené Ehl-1 Heqi, mumkin o ke merdim cografyaya hiraye
de rasté rituelané na baweriye béro (Ozdemir, 2009: 11).

Ancina goreyo ke Ozdemir neqil keno Bruinessen diyar keno ke dinya de ¢end
milyoni mensubé Ehl-1 Heqi ciwlyené, Duringi ra goreyi teqriben 2-3 milyoni Ehl-i
Heqi ciwiyené. Izady zi reqeme nédano, la goreyo ke o neqil keno texminen %10-15&
nufusé kurdan yé dinya Yarsan (Ehl-1 Heq) & (Ozdemir, 2009: 12).

Waré nusteki de cigérayisé sumiildari yé veréni, destpéké seserra XX. ra tepiya
heté tarixnasané sey Minorsky, Ivanow i Mokri ra ameyé kerdene. Hema-hema
temamé cimeyan ke na babete ra eleqedar &, lehceya hewramki ya kurdki nusiyayé
z1, xebaté né cigérayoxan umiimen metnané fariskiyan G xebaté wari ke hina zaf
dertidoré Tehrani de ameyé kerdene ra teskil bené. Ewro zi ¢cimeyo sereke yo ke
derheqé Ehl-1 Heqi de muracaté ci beno, yew meqaleya Vlademir Minorksyi ya (Mi-
norsky, 2009: 5-20) ke o bi xo gama ke sefiriya Riisya de wezifedar beno, né komeli
reyde keweno tékiliye. Na meqaleya sumiildare ke sernusteyé aye “Mezhebé Ehl-i
Heqi” yo, serra 19201 de Ansiklopediyé Islami de ameya wesanayene. No tekst, herci-
gas wextéké zaf veréni de nusiyayo z1, xebaté ke melumatané na meqale ra ziyadeyér

agahiyan dané ma hetani ewro néameyé kerdene {i coka hem-hema péroyé xebatan
yé ke derheqé Ehl-1 Heqi de biyé, cimeyé serekeyé inan na meqale biya.

Cigérayoxané na babete yé demané peyénan ra Mir Huseyni (Ozdemir, 2009: 12)
cigérayoxané ke Ehl-1 Heqi ser o xebitlyené, sey di besan tesnif keno;

“Griiba Yewine, terigeti sey parceyéké tradisyoné Islami gebul kena @i récané
aversiyayis U vilabiyayisé ey, pémendisé ey bi hereketané siiyan yé ekstreman de
géréna. Griiba diyine zi, eslé elemanané {slamiyan yé terigeti, kokané éyé franiyan
yé kehehan ré sey qilifi vinena G aversiyayis {i vilablyayisé ey néwastisé vindibiyayisé
tradisyonané franiyan yé kehenan ke & bandura Islamiyeti ra pey vindibiyene reyde
11 bi 11 mendé G héviya sari ke seba ke né tradisyonan birama gan esto ra eleqge-
dar 1zah kena. Ciyo ke balkés o no yo ke mensiibé Ehl-1 Heqi bi xo zi sey né sekili
ciyabiyaye yé. Tayé mens{ibé terigeti xo Islami ra d{iri géné i ey sey baweriyéka dini
ya clyaye pénas kené, yé bini zi ehemiyet dané esasé mistikan yé baweriya xo i bi no
gayde Ortodoksiya Siiti t dogmayané xo yew nuqta de ané téhet.”

Seni ke melumatané corénan ra zi fehm beno derheqé baweriya Ehl-1 Heqi de
ciyayiya fikiran tena cigérayoxané ke na babete ser o xehitiyené de ney, rasterast
mens{ibané bawerlye miyan de zi éno vinayene. Naye ra girédaye ¢cimeyané ke
derheqgé né komeli de agahiyan dané de, ma rasté suxulniyayisé mefhiimané clya-
clyayan yé sey teriget, mezheb, dini éné.

Ewro hema zi munaqeseyé tewr pili ke heté mens{ibané Ehl-i Heqi i kesané
teberé na baweriye de ra éné kerdene, verniya inan de tékiliya Ehl-i Heqi bi Islami
éna ke During (Ozdemir, 2009: 13) derheqé ciyaylya fikrané internal {i eksternalan
de ninan vano:

“Ehl-i Heqfi xo sinor hetta teberé Islami de hesibnené; feqet tayé inan idia kené
ke baweriya inan yew gila mistike ya Siitiya Diwésan / Des {i Diyan a. E, xo (yan zi
oryantalisti Tnan) se terif kené wa bikeré, baweriya inan yew formé $Siitiya marjinal
o {i veré verkan meylé inan mistik o, ke o heté ehlé tesawiifé Islami ra bi hawayéko
cidi ameyo mimkerdene. Eke ma vajé na griibe néeskena bhi sewiyeya bese de kulturé
islami temsil bikero @i bi no hewa itiraz bikeré, no béro a mana ke ma idia kené ke
tu konsepté ewliyatiye xosero néeskeno bi sekléké geti kulturé Islami temsil bikero;
koké kulturé Islami, tradisyoné kehén é ke récé inan bi wefadariyéka xorine heté
Ehl-1 Heqan yé Kurdan ra muhefeze bené.

Cemaaté ke menstibé baweriya Ehl-i Heqi yé, né nameyi ra teber bi né nameyan xo
dané naskerdene: “Tayefesan”, “Yaresan”, “Kakai”, “Ehl-i Sir”, “Davudi” Giéb (Mu-
sali, 2013: 14). Goreyé yew cigérayisi ke Ehl-i Heqi ser o ameyo kerdene, Ehl-i Heqi ke
& bi xo kurdé Hewraman/Goran &, xo ra vané “Yaresan”. Goreyé cigérayoxi semedo
ke Ehl-1 Heq heté Xurufi, Nusayri (i Safewiyan ra éno bikarardene, na baweriye ra

sey “Yaresan” qal kerdene hina biisabet beno (Hamzeh’ee, 2008: 74).

Nézdiyiya Ehl-i Heqi {i Elewitiya Dérsimi veré ra nata bala tayé cigérayoxan anta.
Himara xebatané ke tede pémendisé her di baweriyan ser o ameyo vindetene, inané
ke hurdmini seypé erjnayo tay niya. Ma cend nim{ineyan eskené wina bidé: Dr. Blau
yew meqaleya xo ke 1862 de nusta de diyar kerdo ke gelek esiré Dérsimi Ali-Allahi
yé. Nustoxo riis Fronze zi 1929 de wina nusto ke kurdé Dérsimi Al flahi yé @ sey Qi-
zilbas ameyé namekerdene. Ancina Nikitini diyar kerdo ke Qizilbasé Dérsimi yew
saxé Ali Tlahiyan &. Mélikoffa ke bi cigérayisané xo yé Qizilbasan @i Bektasiyan ser
o sinasiyena, biné pémendisé doktrinané Elewiyan bi yé Ehl-1 Heqi xéz kena. Mo-
0so ke griibané siiyan yé heteredoksan ser o xebatéka ey ya hiraye esta, wina neqil
keno: Kurdé Qizilbasi tena Dérsim de niyé, herémané Kermansa i Kirindi yé Irani de zi
ciwiyené 0 tlya de inan ra Ehl-1 Heq éno vatene. Bé ninan Van Bruinessen xebatané xo
yé ciya-ciyayan de pémendisé mabéné Ehl-i Heqan i Dérsimijan isaret kerdé. Bi eyni
sekil Izady Ehl-i Heq 1 Elewitiya Dérsimi yew erjneno @i biné sernusteyé Diné Melekan
de viyarte (i taybetmendiyané inan yé hemparan ser o vindeno. (Gezik, 2012: 21)

2. PEMENDISE YARSANIYE U ELEWIiTiYA DERSIMI

Seni ke ma bi yew hewa cor ra zi behs kerd mabéné Elewitiya Dérsimi i Yarsaniye
de pémendisé balkési esté ke coka tayé cigérayoxan é yew hesibnayo, tayinan zi é sey
di baweriyan yé ke eyni kokan ra éné hesibnayé. Ma ke ewnené her diyinan ra vinené
ke Elewitiya Dérsimi (i Yarsaniye miyan de heté baweri (i ibadet (i organizebiyayisira
tayé pémendisi esté. Ma do cér ra bes bi bes ninan ser o vinderé.

2.1. Heté Baweri i ibadetan ra Pémendisi
2.1.1. Ibadeté Cemi

Pémendisané mabéné Ehl-1Heq @i Elewitiya Dérsimira tewr muhim cem o ke hewte
de reyé éno kerdene yo (Musali, 2013:17; Hamzeh’ee, 2008: 233). Ehl-1 Heqf, né ibadeti
de tembiir dané piro Gi kelaman wanené. (Minorsky, 1997: 203) Cemi, cemxaneyan
de viraziyené (Hamzeh’ee, 2008: 233). Né mekani eyni wext de cayé careserkerdisé
meseleyané komelkiyan é (Giilpaygani, 2014: 362). Hikayeya xelignayisi ya Ehl-i
Heqi gore, Homayi bi hewt melekané xo cem kerdo (Hamzeh’ee, 2008:179).

Wezifeyé ke do cemé Ehl-i Heql de béré caardene, tayé kesan ser o ameyé
teqsimkerdene (Hamzeh’ee, 2008: 234-235):

Seyyid: Wezifeyé duayané niyazi (bi tirki adak) aidé seyyidi yo ke o cisné yewen-
des keyeyan yé pirozan ra éno.

Nayip: Hetkaré Seyidi yo {i gani azé delili ke dereceya diyine de keyeyo piroz o, ra
béro. Eke Seyid cin bo, o duayan waneno.

Xelife: Keso ke miyané besdaran de niyazan keno vila o yo.

Wendoxé kelaman: Keso ke ilahiyané diniyan waneno yo.

Xadem: Keso ke bi hawayo um{imi nizamé cemi temin keno G gama ke luzum
beno hetkariya seyid i xelifeyi keno yo.

Cemé Ehl-i Heqi wina icra bené: Besdari, sémuga beri de secdeyé cemxaneyi kené
0l wini dekewené cemxane. Keso yewin gama ke dekewt cemxane derbasé heté tewr
rasti beno {i uca roniseno. Besdaré bini zi beri de secde kené, dekewené zere {i desté
rasti ra desté cepi ser kam ke roniste bo, desté Tnan mac kené {i bi edebi cayé talé
veréni yé desté cepi de ronisené. Kesé ke newe éné cem, heté inané ke veri ra ameyé
ra “Ya Heq” yan z1 “Ya Eli” xérameyis géné. Bi no qayde nizamé ronistisé besdaran
seklé yew dayireyi géno. Her kes miyaneyé xo ra yew kemer yan zi miye girédano i na
miye her di kesané ke ey het de ronisené ra pulisnené (posunené.) Bi no hewa heme
besdari yewbinan ra bené girédayi. Naye ra teber péro besdari mecbur é ke sase (xafe)
bipesé sereyé xo ra yan zi bi yew hewa ¢iyé biancé sereyé xo ser (Hamzeh’ee, 2008:
235-237). Cemané Elewitlya Dérsimi de miyé girédayene, desté her kesi mackerdisi yé
& kesi ke o newe ameyo i sereyé xo pistisé/girewtisé camérdan ¢in o.

Seni ke Elewitiya Dérsimi de ca géno yé Yarsaniye de zi1 niyazi peskes bené i
qurbani éné serebirnayene. Esteyé qurbanan néné sikitis (i defné erdi bené. Wexto
ke qurbani ameyi vilakerdene i werdene duayi dest pékené. Duayi sey nimite (xefi)
i biveng (celi) di cesid é. (Hamzeh’ee, 2008: 236-237); Né duayi Elewitiya Dérsimi de
cin é. Temamé né duayan 5 tene yé. (Hamzeh’ee, 2008: 238):

1) Ebadet: Semedé tethigkerdisé vecibeyan yé diniyan é. Qismékeé inan biveng o,
gisméké inano bin béveng o.

2) Hacet: Duayé ke seba karéké mesriiyi éné wendis é. Qisméké inan biveng o,
gisméké inano bin béveng o.

3) Mo’ezat: Duayé ke siretan {i tewsiyeyané ehlaqi (i ruhaniyan ra teskil bené yé.

AA A

4) Cezbiyat: Duayé ke melodiyé inan yé taybeti esté (i besdaran kené halé vecdi.
Biveng waniyené.

5) Murekebat: Duayé béveng é ke bi niyeté bi hewayé nefsqijiye thadet kerdene
éné wendene.

A

Gama ke bi nameyé “Fekr-o Zekr” duayé murekebat éné kerdene, yew enstru-
mano ke sey tembiir name diyeno ci éno xebitnayis. No tembiir piroz (bimbarek) o
i dest bi dest hetani ke tekrar kewt desté pirodayoxi her kes dest paneno ey ra {i ey
bi hurmet mac keno. (Hamzeh’ee, 2008: 239). Seke ma zané mintigaya Dérsimi de zi
tembf{ir éno gurenayene.

Mabéné tayé griibané Ehl-1 Heqi de ferqé icrakerdisé cemi esté. Mavajime tayé
griiban de ciniyi daxilé cemi bené, tayinan de serab éno ikramkerdene. Tayinan de

zi tam eksé ninan mewziibahis o. (Musali, 2013: 19). Cemané elewiyané Dérsimi de
ciniyi zi ca géné. Ikramkerdisé serabi cin o, la goreyé tayé vateyané pilan @i cimeyan
demané zaf verénan de tayé gritbané Elewiyan de no gaide esthiyo.

Merasimé cemi de badé ikramkerdisi zikir éno kerdene. Pirodiyayisé yew sazi
ke di telin o G sey “Tamire” name beno reyde siiré ke di yan ¢car misrayan ra éné pé
waniyené. Besdari bi her di destané xo cepikan dané piro i bi no qayde tewré zikiri
bené (Jukovsky, 2013: 130). Elewiyé Dérsimi zi destané xo dané cokané xo ro G tewré
muziké muzikan yé cemi bené.

Ceman de tayé besdari adiri ser ronisené i ci ra bé ke is bile bigiré xelesiyené ra.
Zinarané berzan ra xo sereserki erzené war la cané Tnan ra kuléka gije nébena. Kesé
ke nézane azne bikeré xo erzené awe la biné de nésoné. (Jukovsky, 2013:131). Eyé ke
cem de zikir kené, komirané siirbiyayan géné xo dest {i kené feké xo. Ey vejené yewé
neweyi géné. Her parceyé komiri da-yew deqa feké inan de maneno (Marr, 2013:441).
Ayinané pilan de dewrési bi melodiyané tembiri kewené cezbe, bené tewt, seré
adiri ra soné {i adir géné zereyé kafané xo (Minorsky, 1997: 203) Goreyé vateyané
pil G kalané Dérsimi xususen c¢iyé ke derheqé adiri de yé, ge-ge cemané demané zaf
verénan de tetbiq biyé.

Seke cor ra zi fehm beno ibadeté cemi yé Yarsanan G Elewiyané Dérsimi heté
sekil it muhtewa ra bimané yewbini zi, mabéné inan de tayé ferqé muhimi zi esté.
Mavajime cemé Ehl-i Heqi de 12 xizmeti ¢in &. Oxro ke 12 xizmeti bingeyé cemé
Elewiyané Dérsimi teskil keno @i eke yewé inan nébo yan zi kémi bimano cem
néno temamkerdis. Ancina ma vinené ke semaho ke yew parceyé cemé Elewiyan
yé muhim o, cemané Ehl-i Heqi de ¢in 0. Cemané Ehl-i Heqi de sey gulbangi ney
sewbina duayi éné wendene ke (Hamzeh’ee, 2008: 238) no zi yewna ferqé muhimi
yé cemané her di baweriyan o. Mefhiimé ke her diyinan de zi ortax é né yé: Seyid,
delil, tembr, cem. Xususen muziko ke bi tembfiri éno virastene her di baweriyan
de elementané muhiman yé hemparan ra yo i koké né tradisyoni reseno veré dewré
Islamiyeti. Dewré Islamiyeti ra pey no tradisyon nébiyo vindi i estena xo bi rituel,
motif {i bawerlyané newiyan ramito @t ewro waréké ciyayi de bi tezahurané ciya-
ciyayan ciwiyeno. (Alay, 2018: 912)

Hem Elewitlya Dérsimi de hem Yarsaniye de ca girewtisé yew ibadetl ke o
sey cemi name beno, hem zi hete sekil i muhtewa ra pémendisé Tnan béguman
xususéko balkés o 4 ¢iyéko tesadufi niyo. Seke ma zané tena Elewitiya Dérsimi de
ney Elewitiya tirkan {i Bektasiyiye de zi cem esto (i eke ma biyaré xo viri ke tarixé né
her di baweriyan yé Ehl-1 Heqi ra kehenér o, ma eskené wina bivajé: Né heme ortaxi
Ui pémendisi yew koké inané mustereki yan zi miyané inan de estena tesiréké xurti
nisané ma dané.

2.1.2. Rojeyé Hiré Rojane

Elewiyé Dérsimi umiimen asma Remezani de roje négéne. Asma Muheremi de
des yan diwés roji, asma sibate de zi hiré roji roje géné. Rojeyo ke é agma sibate de
géné, ey ra rojeyé Xiziri vajiyeno.

Her diyinan de zi estbiyayisé rojeyéké hiré rojaneyi faktoréko ortax o, la miyané
inan de fergé muhimi esté. Baweriya Ehl-1 Heqi de nameyé xususi yé né hiré rojan
esté. Né wina yé (Giilpaygani, 2014: 266):

1- Niyyet-1 mornovi,

2- Devet-e sahi yan zi devet padesahi

3- Kavaltasi.

Rojeyi ke hiré roji éno girewtene ra dima rosan beno. (Musali, 2013: 135-137; Ju-
kovsky, 2013: 130; Minorsky, 1997: 203), La gani kamcin rojan de roje béro girewtis,
no derheq de griibané terigeti miyan de meylé ciya-ciyayi esté. (Musali, 2013: 19).
Her roja royeyi de ciya-ciya niyazi péskés bené. (Giilpaygani, 2014:268).

Elewitiya Dérsimi de cayé Xiziri zaf-zaf muhim o. Seba ke girinya ey béro fehm
kerdene, gani pirozé ke baweriya Elewiya Dérsimi, bi goreyé dereceya inan béré
rézkerdene. Né pirozi né yé:

1. Heq,

2. Xizir,

3. Tije (Roj),

4. Car Meleki (Cebrail, Mikail, Azrail @i Tsrafil),

5. Hz. Mehemed, Hz. Eli, 12 Imami @i Ana Fatma,

6. Pérp péxamberd,

7. Ziyari G ewllyayi Gt wayiré meqgamané diniyan

Xizir, Dérsim de tewr berzé pirozan niyo. O né heti ra Heqi dima éno. Xizir kalédo
herdissipi yo. Bi estora xo ya boze géreno, cantézik o. Wayiré sirré winasi yo ke
“her dem, her ca de hazir {i nazir 0.” Bi taybeti zi rojané serdinané zimistani yé ke
vewre (i puk hakim o, laseran de, erdlerzan G bobelatané binan de, sey pawitoxé/
seveknayoxé serekeyi sewe (i roj reseno haware (Cem, 2011: 42).

2.1.3. Bé ke Béré Sikitis Definkerdisé Esteyané Qurbani

Baweriya Ehl-1 Heqi de qurbani car béj é (Giilpaygani, 2014: 346):

1. Qurbané goni: Deve, gayo kedi, miya kediye G dik

2. Qurbané bégoni: Mase, goze, gerde (yew tewir nan o) @i henare

3. Madeyé ke qurban nébené, la merasimé qurbani de bené: besila (gawune),
seker, vame (i qaqute

4. Hedmet: Yew werdo taybeti yo ke riz (birinc) G gosté qurbani/e ra viraziyeno.

Goreyé yewna cimeyi sey bigoni (i bégoni pésero 14 tewiré/cesidé qurbani esté
(Minorsky, 1997b: 514).

Elewiyé Dérsimi zaf reyan; mavajime Rosané Qurbani i ceman de @ bi niyeté
niyazi qurban serebirnené. Mefhimé qurbani semedé pes i dewaran xebitniyeno.
Bé qurbani tayé werdi; mavajime sey helwa @i logmeyi éné pewtene i vilakerdene.
Feqet ferqé né peyénan no yo ke né qurbani niyé, werdé ke sey “xér” yan zi “logme”
name bené.

Bi kilmiye Yarsanan G Elewiyané Dérsimi de carcewaya babeta qurbani de fergé
eskereyi esté, la yew pémendiso balkés zi esto; Hem Yarsani hem zi Elewiyé Dérsimi
qurbané ke serbirnené, esteyané ey/aye nésiknené. Cunke naye sey guneyi vinené.

2.1.4. Car Beri it Cewres Meqami

Seke ma zané tena Elewitlya Dérsimi de ney, Elewitiya Anadoluyi G Bektasiyiye
de ziidraqé Car Beri i Cewres Meqami cayéko muhim géno. Merdim rayire kamiliye
de tayé merhaleyan ra derbas beno. Keso ke biesko ninan ra derbas bo reseno Heqi
(Homayi.) Né merheleyan ra car teneyi binge yé, cewres teneyi zi merheleyé mabéni
yé. Destpéki ra heta kemaleti Car beri né yé: Seriet, Teriget, marifet (i Heqgiget (No-
yan, 1995: 250-251; Yaman, 2011: 265- 266). Bawerilya Ehl-1 Heqi de cewres megami
nébé zi, car beri bi yew hewa esté. Na baweriye de kesé ke newe kewené cemat (ninan
ra cesbideh vajiyeno) seba inan yew sistemé berzbiyayisi esto ke, no maneno Car
Beran yé Elewiyan. Goreyé naye kes, veré merheleya Serieti de riayeté gaydeyané
umiimiyan yé Islamiyeti keno. Merheleyané Teriget @i Marifeti de zi rayiré tesawifi
de aver sono. Merhelaya peyniye de zi Heq éno idreqkerdis G o kes beno Ehl-1 Heq.
(Hamzeh’ ee, 2008: 291) .

Kitabé pirozi yé Ehl-i Heqi Serencam de né merheleyi sey seriet, teriget, heqiqet (i
marifet ameyé rézkerdis (i nameyé melekan zi bineyé her yewi ra sey car teneyi ameyé
vilakerdis (Minorsky, 2013: 283) Ancina bi goreyé baweriya Ehl-i Heqi, car prosesé
tecellyé eslé 1lahl mugabilé car merheleyan éné. Proseso tewr verén seriet, yo diyin
teriget, yo hiréyin marifet i yo carin zi heqiget o. Sultan Sehak, teceliyé prosesé carini
yé eslé ilahi yo (i bi ey vejlyayo mertebeya tewt berze (Minorsky, 1997; 202).

Bi goreyé Hewramanan (Goranan) o ke nisbeté Ehl-i Heqi é teskil kené, gama ke
eslé Tlahi sey

. Hz. Eli ameyo diyene seriet,
. Sah Xwesin ameyo diyene teriget,
. Sah Fazl ameyo diyene marifet,

. i Sultan Sehak ameyo diyené heqiqet eskere (ifsa) kerdo (Bruinessen, 2008: 167) .

2.2. Heté Organizébiyayisi ra Pémendisi
Mabéné Yarsaniye G Elewitiya Dérsimi de heté organizebiyayisi yé binyaté
sosyolojiki ra tayé pémendisé muhimi esté. Ma do cér ra bi dore Tnan ser o vinderé.

2.2.1. Xandani (Ocaxi)

Cematé Ehl-1 Heqi, sey keyeyé (familyaya) Seyidan 4 terefdarané alaladeyan
di grliban ra teskil beno. Péro sey yewendes saxan clya beno ke, seré her saxi ra
yew keyeyé Seyidi beno (Hamzeh’ee, 2008: 292). Ehl-i Hegan de keyeyé Seyidan ke
sey “Xandan” name bené i manené ocaxané Seyidan yé Elewiyané Dérsimi esté.
(Hamzeh’ee, 2008:233) Thtimal o ke koké cekuya Xandan “Xanedan” ra béro. Verni
de hiimara né keyeyan 7 biya, @ thtimal o ke seserra 17. yan zi 18. vejiyaya 11. (Ham-
zeh’ ee, 2008:299) Nameyé né keyeyan né yé:

1. Xandané Sah Ibrahim

2. Xandané Seyid Ebul Vefayi

3. Xandané Ali Qelenderi

4. Xandané Seyid Mir Strd

5. Xandané Baba Yadigari

6. Xandané Seyid Mistefayl

7. Xandané Ebu Isayi (Seyid Bavasi)

8. Xandané Ates Begi

9. Xandané Zunnuri

10. Xandané Sah Hayasi

11. Xandané Baba Hayderi (Hamzeh’ ee 2008:292).

Seke aseno Xandané Ehli-Hegan @i Ocaxé Elewiyané Dérsimi maneno yewbinan,
la mabéné inan de yew ferqo muhim zi esto. Baweriya Ehl-i Heqi de koké (ne-
sebe) Seyidan reseno Rayberané Ehl-i Heqi. Bi vatiséké bini Ehli Heqi de Seyid
éno a mana ke kesé ke nesebé (azé) Rayberané Ehl-1 Heqi ra éno. (Hamzeh’ ee,
2008:284) Ninan miyan de tena semedé cend teneyan vajiyeno ke heté azi (nesebi)
ra resené keyeyé Hz. Mehemedi. Goreyé baweriye Elewiyané Dérsimi de zaruriyet
o ke mensubé ocaxan heté nesebi ra biresé azé Hz. Mehemedi yan z1 gani koké xo
bireso azé Ey. Ma biyarime xo viri ke icazetnameyé ke koké né ocaxan resnené Hz.
Eliyi dewré Sah Ismaili de vejiyé orte. (Ocak, 1996: 253-254)

2.2.2. Muqaweleyé Way ii Biratiye (Musahibiye)

Musahibiye, besté ke Elewiyan de esté, Tnan ra yew o. Kirmancki de “Birayé
Axreté” yan zi “Musayiv”, kurmancki de zi “Birayé Axreté”, “Destbira”, “Birza-

va”, “Sospan” yan zi Sospan” o. Bi nameyé xo yé bini Saxdici yo. Mabéné inan de
ciyayiye cin a, gani nébo. Heté teoriki ra malé yewd, yé é bini; deyné yewi yé é bini,
sewab 1l guneyé yewi, sewab {i guneyé é bini yo. Gani saxdici bi tu hewa yewbinan
ortax o, Way {i Birayé Axreti sey na dinya gani dinyaya bine de, yani axreti de zi vera
yewbinan mesul é. Heté teoriki ra miyané di kesan de destpékerdisé besté Way i
Birayiya Axreti, Elewitiye de cayédo zaf muhim geno @i bi goreyé yew metodé belli
éno ca. (Cem, 2011: 68-70)

Baweriya Ehl-1 Heqi de mugaweleyé way 4 birayiye yo manewi ke maneno
“Musahibiye” esto, sey “Sert-o Eqrar” name beno. Mugaweleyé Way @ Birayiye (bi
tirki kardeslik akdi) di yan zi hina zaf kesan miyan de beno. Sewbina metnané Ehl-i
Heqi de sert roniyayo ke gani griiba ke xo miyan de né mugaweleyi virazena/qebul
kena, gani tewr tay 4 kesan ra awan biba. (Hamzeh’ ee, 2008: 310). No mugawele
eslé xo de yew peameyis (bi tirki: anlasma) o. Péameyis, ebedi yo {i névuriyeno.
Kesé ke terefé né péameyisi yé, dinya i axiret de xér i serané yewbinan piya géné xo
ser. (Minorsky 1997: 203) Hamzeh’ ee, 2008: 311). Way { birayé ke inan no péameyis
kerdo, sey bira i sey waye qgebul bené. Zéwacé inan qedexe yo. (Hamzeh’ ee, 2008:
311). Ferqé Elewitiya Dérsimi G Yarsaniye no yo ke Elewitiya Dérsimi de di cini G
mérdeyan ra zédeyér kesi néeskené bibé terefé né péameyisi yan zi bi vatiséké bini
tena é (di cini . mérdeyi) eskené bibé musahibé yewbinan.

Eke ma biewné mugawele yan zi péameyisé way 1 birayilye yé manewiyi ra vinené
ke no adet.

zafé herekatané komelkiyan yé frani de mewciid o. Goreyé yew serté Avesta, yew
kes mecbur o ke keséki bivino ke, o do roja muhasebeyi de sahidiya vateyané ey
bikero. Hasasiyan, Ismailiyan i Horamdiniyan de zi mugaweleyé winasi esté (Ham-
zeh’ ee, 2008: 308-309).

3. CIYAY1YE KE YARSANIYE U ELEWITiYA DERSIMI MiYAN DE ESTE

Miyané Yarsaniye @i Elewitiya Dérsimi de, pémendisé yan zi nézdiyiyé ke ma cor
ra behsé inan kerdi, inan ra teber tayé ciyayiyé (ferqé) muhimi yé baweri, ibadet
organizebiyayisi zi esté. Mumkin o ke ma né ciyaylyan bi kilmi wina izah bikeré.

Tablo 1: Heften (hewt bedeni) ve meleké xo
(Minorsky, 2013: 287; Hamzeh’ee, 2008: 163)

Numreyé | Teceliyé Meleké xo
Dore Esasé 1 2 3 4
flahiyi
1 Havendigar | Cebrail Mikail Israfil Azrail
2 Murteza EI Hz. Muhammed |Hz. Selman |Kamber Nusayr
el-Mustafa
3 Sah Hosin Baba Buzorg Baba Feqi |Baba Hesen |Baba Tahir
4 Sehaq Hz.Benyamin |Hz.David |Hz. Pir MGsi |Hz. Rezbar
Sah Sor Kaka Mire Kaka Arab |Kaka Xatlin
Rahman Zerban(
6 Sah Kamerican Kaka Melek |Kara-Pust Sahsiivar
Muhammed Can
7 Sah Ates Sah Cemsit Sah Almas | Sah Abdal Xatiin Peri
Xanim

Tesnifo ke tabloyé coréni ra aseno, cimeyan nustekiyan @ fekkiyan yé Elewiyané
Dérsimi de ca négeno. Veré verkan ma gani naye vajime: Hewt bedeni ke sey “Hef-
ten” name beno, bedeni ra bedeni derbasbiyayisé esasé flahi (bi tirki: ilahi 6z) @
bedené insani/e de tecelikerdisé Ey ifade keno, Elewitiya Dérsimi de ¢in o. Elewiyé
Dérsimi ninan ra tena Hz. Eli nas kené. Labelé é Hz. Eli sey Ehl-1 Heqi (Yarsan) nas
nékené 1 bi o gayde nédané naskerdis. Naskerdis i dayissinasnayisé Tnan mane-
no ro yé Siitlya Des @i Di Imaman. Sexsiyeté bini ke nameyé inan tabloyi ra éné
vinayene, mensiibané itiqadé Elewitiya Dérsimi ré beyaxki yé (xerib &). Mavajime
Sultan Sehak o ke ronayoxé Ehl-1 Heqi yo, heté elewlyané Dérsimi ra néno zanayene
Ul naskerdene.

Bawerilya Yarsaniye de Hz. Mehemed, miyané melekané Hz. Eliyi de ameyo
hiimaritene. Oxro ke ma zané ke bi seyan eserané elewitiya Dérsimi de qalibé “Heq,
Mehemed 1 Eli” viyareno G elewiyé Dérsimi vané “Ya Heq, Ya Mehemed, Ya Eli”
No éno na mana ke cayé Hz. Eli her di baweriyan de eyni niyo, Yarsani, Hz. Eliyi
Hz. Mehemedi ra aver géné ke no seni ke galibané corénan ra zi fehm beno eksé
gebulkerdisé Elewilyané Dérsimi yo. Yewna nimfineya ke dereceya verniye ya Hz.
Mehemedi nisané ma dana na ya: Elewiyé Dérsimi vané ke “Asme Eli yo, roje Mehe-
med” Wina aseno ke elewitiya Dérsimi de riayeté qayde @i quralané imameti kené ke
o bingeyé Siitiye de cayéko muhim géno.

Seni ke Yarsaniye de esté baweriya Elewitlya Dérsimi de zi Car Meleki yé Pili
(Cebrayil, Mikail, Israfil @i Azrail) esté. Cayé inan bi goreyé gebulé Islamiyeti yo.

158

Oxro ke ma vinené ke rol {i manayé ke baweriya Yarsaniye de neqlé inan biyé, teberé
Islamiyeti de manené.

Baweriya Ehl-i Heqi de koce ruhan (tenasuh) esto {i heme mudeté tenasuhi de
her kes 1001 kocé ruhi derbas keno. (Hamzeh’ ee 2008: 199). Tecesumo peyén roja
giyameti de beno i roja muhakemeyi ra dima ruho durist, leyé Heqi/Homayi de
ciwiyeno ke no mukafat o ke do bidiyo ey. Ruhé nebasi (xirabi) zi do tekrar biersawiyé
bi dinya. Cunke dinya cehennem o (Hamzeh’ ee 2008: 199-200). Elewitiya Dérsimi de
tayé qalibé ke misrayané siiran de viyarené @i cend vateyé tradisyoneli ke é peyé mer-
deyan ra vajiyené (Sey nim{ineyéke “dewré xo daim bo”) estbé zi kes néeskeno tena
bi ninan Elewitiya Dérsim1i de estisé baweriya tenasuhi izah bikero.

Hikayeyé Xeligniyayisi yé Ehl-1 Heqi yé Elewitiya Dérsimi ra temamen biferq
é. (Hamzeh’ ee 2008: 127). Ancina baweriya Mehdi yé Ehl-i Heqi sey ya Elewitiya
Dérsimi niya. Saxé Sah Xatayi yé Ehl-i Heqi, Mehdi sey Sah Xatayi dané sinasna-
yene. Bi goreyé yewna riwayet Sultan Sehak, bi goreyé yewnayi zi Han Atas do sey
Mehdi zuhur bikero (Hamzeh’ ee 2008: 209). Né gebuli Elewitiya Dérsimi de cin &.
Elewiyé Dérsimi Mehdi sey & peyéné 12 Imanan zané i nas kené.

Yewna ferq o ke bale anceno definkerdisé merdeyan o. Ehl-i Heql merdeyané xo
bi reqis (dans) G muzik reyde; bi cenayisé dawil 4 zirna defin kené. Reqso ke sey
“Rara” name beno, herciqas biyo kémi zi, Ehl-1 Heqi definkerdisé merdeyané xo de
cenayisé dawil 4i zirna domnené (ramené) (Hamzeh’ ee 2008: 275-276).

Tayé xususé sey Car Estuni (pakiye, duristlye, nébiyasé xuyé nebasi/xirabi),
sadaqat-ardim, Panc Muqedesati (sacnari @i perdiveri beyabes, cem {i cemxane, qur-
ban i niyaz, ehd-1 misaq) némanené yé gebul, rituel G adetané Elewitiya Dérsimi
(Hamzeh’ ee 2008: 276-279).

Yarsaniye de endamé neweyi qebulé cemati bené (Hamzeh’ ee 2008: 285), feqet
seke éno zanayis Elewitiya Dérsimi de azi/nesebi ra ameyene esas i muteber o.
Yarsaniye i Elewitiya Dérsimi miyan de péxamberan, tije { Xiziri ser o ciyayiyé
muhimi esté. Seni ke ma cor ra zi qal kerdbi né mefh{imi pirozané Elewiyané Dérsimi
yé giringan ra yé. Xizir, Heqi ra dima dereceya diyine de ca géno, heté bini ra bi
nameyé ey Cem, yew roje (i peyniya ey de bi eyni name rosan esto. Tije (roj) zi ey dima
dereceya hiréyine de piroz a. Elewiyé Dérsimi heme péxamberan zané, nas kené i
inan miyané pirozané xo de himarené. La Yarsaniye de mefhiimé péxamberiye ¢in
0, Xizir zi tede Tnan ra hende behs nébeno. Ancina musahibiye yan zi Way { Biratiya
Axreti de zi tayé ciyayl kewené ciman ver ke Yarsaniye de 4 kesan ra vésér merdiman
reyde girédayena Musayibiye yew nim{ineya inan a.
Ehl-i Heqi de her domano/a ke maya xo ra beno/a, roja hiréyine yan zi carine
ra dima éno/a weftiz kerdene. Wezifedaré dini, may 4 pi G piyé ey/aye yé weftizi
né merasimi de hazir bené G awa ke helbe ra éna girewtene, risniyena 11 Qi sereyé

domani/e ser (Moradi, 2014: 459) Tena yé Dérsimi de ney Elewitiye de caardiso
winasi ¢in o.

Ziyaré/Ziyaretgehé (Cayé Pirozi) yé Ehl-1 Heqi yé Elewitiya Dérsimi ra ciya yé.
Ehl-1 Heqi ziyarané Elewiyan ré itimad nékené, Elewi zi ziyarané inan nas nékené
(Musal1, 2013: 26). Hetta Ehl-i Heqi, inan & ke soné Imam Huseyin yan zi imam Eli
Riza ziyaret kené ré guneyé xo ané; cunke ziyaré ke muqabilé dereceya inan €, xora
mintigaya Goran de esté (Bruinessen, 2008: 190).

Cimeyé nusteki yé Ehl-1 Heql tewr verni de kitabé “Serencam” @i cend destnus-
te yé. (Hamzeh’ ee, 2008:63-66) Gi Elewiyé Dérsimi ninan ra hayidar niyé. Cimeyé
nusteki yé Elewiti ye zi risaleyé ke sey “Buyruk” name bené i nisheté Imam Caferé
Sadiq G $éx Safi bené yé. (Kaplan, 2010: 42-48). Né heté muhtewa ra pénémanené
yewbinan.

Baweriya Elewitiya Dérsimi de giringiya Ehl-1 Beyti zaf eskera asena la, baweriya
Ehl-1 Heqi de Ehl-1 Beyti ra yan get gal nébeno yan zi qalikerdisané sembolikan ra
sinorkerde maneno. (Babacan, 2005: 218). Komelé Ehl-1 Heqi de tayé unwani esté.
Padisah, keso ke vejiyayo mertebeyé mazharé Heqi. O, pir (i delilan tayin keno. (Ham-
zeh’ ee, 2008: 284). Pir, endamané newiyan ré rehberiye keno @i inan sewqé Padesahi
keno (Hamzeh’ ee, 2008: 284). Delil bi destiiré Padisah @i Piri endamané newiyan
ré rehberiye {i ardim keno. Yewna wezifeyé ey merasimané resnayisi (bi tirki: ergin-
leme) de endami resnayisé bi Piri yo. (Hamzeh’ ee, 2008: 284-285). Tena Elewitiya
Dérsimi de ney, carcewaya péroyi de terminolojiyé Elewitiye de Padesah cin o; Pir zi
tena Elewitiye de ney, yew unwan o ke gelek terigetan de éno bikarardis.

Bésik clyayiyé ke mabéné Ehl-i Heq i Elewitiya Dérsimi de esté, gqasé ke ma bi
xulasayi cor ra ser o vinderti niyé. Seba na babete mudet, imkan G sinoré na xe-
bate zaf teng biyl. Aye ra gani ameyoxi de xebaté dergiidilayi ke tede né her di
baweriyé kurdan zaf hetan ra i bidetay béré analizkerdis béré kerdene. La ciyo ke
ma bieské vajé no yo: Ciyé ke né her di baweriyan de musterek &, yan zi nisbeté girdi
de pémanené, thtimal o ke Elewitiya Dérsimi ra derbasé bawerilya Yarsaniye biyé.
Cunke goreyé cimeyané ke ma dest de y&, diyar beno ke tarixé Elewitiye G Elewitlya
Dérsimi yé Yarsaniye ra kehenér o.

4. PEYNIYE

Bi na xebate amancé ma o bi ke ma carcewaya tayé melumatané péroyiyan de
kamiya Ehl-1 Heqan ser o vinderé, ¢iyé mustereki Gi clyayi ke bawerilya Yarsanan
(Ehl-1 Heq) G Elewitiya Dérsimi miyan de esté, inan bivejé orte. Hetani ke ma carce-
waya na xebate de egkayi, kerd ke né unsuran analiz bikeré @i biresé tayé neticeyan.
Goreyé peyniya né cigérayisi ma néeskené ke bivajé Yarsaniye @i Elewitiya Dérsimi
eyni bawerd ya.

Waré nusteki de Yarsaniye (Ehl-1 Heqi) ser o cigérayisé sumildari yé veréni,
destpéké seserra XX. ra tepiya heté tarixnasané sey Minorsky, Ivanow i Mokri ra
ameyé kerdene. Hem cigéraxoxané xeriban ke na baweriye ser o cigérayis kerdo hem
zimens{ibané baweriye miyan de derheqé pénas (terif) G tesnifkerdisé na baweriye de
fikré clya-ciyayi esté. Griiba Yewine ya cigérayoxan, terigeti sey parceyéké tradisyoné
Islami gebul kené {i récané aversiyayis i vilabiyayisé ey, pémendisé ey bi hereketané
siiyan yé ekstreman de géréna. Griiba diyine zi, eslé elemanané Islamiyan yé terigeti,
kokané éyé franiyan yé kehehan ré sey qilifi vinena i aversiyayis @i vilabiyayisé ey
néwastisé vindibiyayisé tradisyonané franiyan yé kehenan ke é bandura Islamiyeti
ra pey vindibiyene reyde ri bi 1i mendé @ héviya sari ke seba ke né tradisyonan
biramé gan esto ra elegedar izah kena. Ancina tayé mensiibé terigeti xo Islami ra
diirl géné 1 ey sey baweriyéka dini ya ciyaye pénas kené, tayé bini zi ehemiyet dané
esasé mistikan yé baweriya xo {i bi no qayde Ortodoksiya Siiti i dogmayané xo yew
nuqta ané téhet.

Wini aseno ke baweriya Yarsaniye yew terigeto senkretik o ke, biné tesiré dinané
Zerdustiye, Maninizm, Mazdekiye, Hurremiye, baweriyané Aryen (franiyan) i
Hindiyan, Xiristiyani, ancina biné cereyanané Islamiyan yé sey Siitiya Imamiye,
Ismailiye, Nusayriti, Bektasitiye, Qelenderitiye @i Hurufitiye de mendo.

Mabéné Elewitiya Dérsimi i Yarsaniye de nuqtayé ortaxi yé sey ibadeté cemi,
rojeyé hiré rojaneyi, bé ke béré sikitene wedarlyayisé esteyané qurbani, car beri cew-
res meqami ameyi teshitkerdene. Ame diyene ke né unsuré her di baweriyan de zi
esté, la terzé tethbigbiyayisé inan de ciyayi esté.

Yewna neticeya ke ma peyniya na xebate de resayl aye waré baweri, ibadet G
organizebiyayisi de mabéné Yarsaniye @i Elewitiya Dérsimi de ciyayi (ferqi) esté.
Ninan ra tewr verén teceliyé esasé flahi yo ke o bingeyé baweriya Yarsaniye teskil
keno. Ma tesbit kerd ke bedenané ciya-clyayan de vinayisé né tecellyl {1 meleké
inan bi hawayo temami baweriya Elewiya Dérsimi de ¢in é. Yarsaniye de Hz. Eli
verniya Hz. Mehemedi de éno girewtis, la Elewitiya Dérsimi de seni ke qalibé “Heq,
Mehemed i Eli” ra zi fehm beno, riayeté hiyerarsiyé imameti beno. Baweriya Car
Melekan yé Pilan her di baweriyan de zi esta, la Car Meleki yé Elewitiya Dérsimi
munasibé baweriya Islami ya, Yarsaniye de manaya ke Islamiyeti de diyena, teberé
aye de manayé Kesitiyané ciya-ciyayan diyayé Car melekan. Bé né corénan, warané
sey cemati ré gebul biyene, hikayayé xeligniyayisi, ¢cimeyé nusteki, definkerdisé
mérdeyan {isn. de gelek clyayi ameyi tesbitkerdis.

Xizir, tije, péxamberi, heté usiili ra musahibiye ciyaylyané binan yé mabéné her
di baweriyan ra yé. Xizir {i Tije elewitiya Dérsimi de pirozané tewr muhiman ra yé.
Péro péxamberi bi eyni sekil pirozané baweriye miyan de ca géné. La Yarsaniye de
mefhlimé péxamberi cin o. Aye ra behsé péxamberan {i Xiziri nébeno. Sey ninan ma

Jimar17 Sal9 2022



AKRBIS  Mutlu CAN

na baweriye de rasté piroziya Tije z1 néné. Oxro ke cayé tije Elewiyané Dersimi de esta;
a sey nuré Mehemedi gebul bena (i sey adeté ézidiyan aye ré zi dua i rica beno.

Eke ma heté koke, binyaté baweriye, ibadet (i organizebiyayisi ra biewné i car-
cewaya nuqtayané inan yé musterekan G ciyayan de Elewitiya Dérsimi G Yarsaniye
bierjné, vinené ke né di sistemé baweriyi ciya yé i prosesé tarixi de biné tesiré
yewbinan de mendé, la her di zi yewbini ra clya yé (biferq é.)

Ma hévi kené ke na xebate mutewazi G gije na babete de sey gama destpékerdisi
bihesibiyo G ilham @i motivasyoné xebatan yé hina hira i bidetayan ré bibo
wesileyék.

Extended Abstract:

In this research our objective was to compare the alawism of Dersim and the
Yarsanism, members of which live iran and iraq in terms of belief, worship and or-
ganization. We tried to answer such questions: Who are the Yarsans? Which names
are used for them?

How do the Yarsans name themselves and how do they describe their belief?
What are the mutual and unconnected characteristics between the alawi people of
Dersim and the Yarsans?

We made use of the studies which have been conducted on two beliefs. We analy-
zed the articles which are about two beliefs.

Kurdish Yarsans who are known also as Ehl-i Heq especially live in Guran, Hew-
reman Kurdistan, lam and Kirmanshah regions of southern West of iran. it is not
possible to give the exact information about when the Yarsanism appears for the
first time. The Yarsanism, root of which goes back to the faiths of ancient iran which
were especially seen in the South of Zagros mountains was reformed by Sultan Se-
hak in the 15. Century and has been arrived to modern days.

There are such interesting similarities between alawism of Dersim and the Yar-
sanism that some researchers have been tended to accept these two beliefs as the
same. Also some researchers have been taking them as two different beliefs which

have the same roots. According to the results of this study we may conclude that:
Although there are some different aspects of rituals there are also some similarities
between alawism of Dersim and the Yarsanism in terms of prayer and belief. Those
similarities go like: Similarities in terms of prayer and belief: Cem ceremony, three
day fasting, worship of sacrifice, four doors and forty locations...

Similarities in terms of organization: associatoins(ocakhs), brotherhood and sis-
terhood (musahib)...

There are also some discrepancies between alawism of Dersim and the Yarsa-
nism. One of these discrepancies is the divine manifastation which is the basis of
Yarsanism. According to our results in alawism of Dersim there is not any divine
manifestation like in Yarsan belief. In Yarsan belief Ali comes before Mohammed.
As one can easily see from the saying ‘Heq Mohammed Ali’ in alawism of Dersim it
is conformed to hierarchyof imamate. Four big angels exist in two belief as well. But
in the alawism of Dersim fourbig angels are like those in Islam. In the Yarsan beli-
ef these four big angel refer to adifferent meaning. Apart from these there are also
other discrepancies in terms of rules of being accepted to society, creation, written
sources and burial ceremonies...

Khidr, sun, prophecy, the formality of brotherhood and sisterhood(musahib) are
the other discrepancies between these two beliefs. Khidr and sun are sacred in ala-
wism of Dersim. All the prophets are also sacred. But in the Yarsanism there is not
any Notion like prophecy and khidr and prophets are not mentioned. Sun is not
sacred in the Yarsan belief. But in alawism of Dersim sun is accepted as spirit of
Mohammed and people pray to it like in Yazidi tradition.

When we compare the roots of these beliefs and the way of worship and orga-
nization of them we can conclude that these two belief systems are apart from one
another and historically have been under influenced of each other’s.

